
ORDA D1700 Widmungsvorrede: a2r 
 

a2r 

 Wolffgang Raͤm/ Doctor. ⁊c. entbewt Marie 

Magdalene Raͤmin/ Nouitʒen/ Prediger 

ordens ʒů ſant Vlrich ʒů Dillingen 

ſeiner allerliebſten Dochter 

ſein vaͤtterliche trew 

vnd alles gůts 

ʒů vor. 

DJe weyl hertʒliebſte dochter/ du kurtʒ verſchi 

ner tag/ mit verlaſſung der welt/ vnſer dei⸗ 

ner lieben vatter vnnd můtter/ vnnd was 

dem anhangt/ dir Chriſtum ʒů aynem ge⸗ 

mahel außerwoͤlt/ vnd mit Maria Magda 

lena (darnach dir dein nam geſchoͤpft) das 

ſchawlich vnnd betrachtlich leben/ durch annemung des 

hayligen Ordens/ für das würcklich außerwelt. Hab ich 

nit vndterlaſſen künden/ diſen Tractat des hayligen vnnd 

Chriſtlichen lerers Baſilij/ der von ſeiner fürtreffenlich⸗ 

hayt wegen/ der groß Baſilius genant wirt/ ſo ich yetʒ vm̄ 

beſſerung meins lebēs/ vnderhandē/ auß Latein in̄ Teütſch 

tranſferieren/ vnnd dir meiner hertʒliebſten Tochter/ den 

ſelbigen/ / als deren er vor yederman (deines namens vnnd 

erwoͤlung des lebens halber) diſer ʒeytt billich ʒů gehoͤrt/ 

dediciert/ vnd ʒůſchreyben mieſſen. Gůtter hoffnung/ die 

wirdige fraw Priorin/ dein andern lieben mitſchweſtern/ 

vnd du/ eüch ſoͤllich mein klaynfiege arbait/ geuallen laſſen 

ſoͤllen. Woͤlchs ſo ich verſteen/ würde/ ich verurſacht wer 

den eüch mit ð ʒeyt groͤſſers/ ſo biß her auch nie in̄ Teütſch 

kommen mit ʒů taylen. Gott ſey mit vns. Datum Khoͤtʒ / 

                                                                                          a   ij 

 auff den. 21. tag Nouembris. Anno. MDxxj. 

Suſtine et abſtine. 

Leyd vnnd meyd. 

W.RD. 

 

 


